
荅張齊興

作者：謝朓　南齊

本作品收錄於《謝宣城集》

版本信息

荆山嵸百里，漢廣流無極。

北馳星斗正，南望朝雲色。

川隰同幽快，冠冕異今昔。

子肅兩岐功，我滯三冬職。

誰知京洛念，彷佛昆山側。

向夕登城濠，潛池隠復直。

地逈聞遥蟬，天長望歸翼。

清文忽景䴡，思泉紛寶飾。

勿言脩路阻，勉子康衢力。

曾厓寂且寥，歸軫逝言陟。

答張齊興

此南北朝作品在全世界都属于公有领域，因为作者逝世已经超过100年，且作品于1931年

1月1日之前出版。

